
 

 

 
 

ËNN AOBICH DU HAOT CONSALH DE L‘ELEVMENT ARTISTIQ E QHULTURA

CHARTT POURR 
l’elevment artistiq e qhultura

L’elevment artistiq e qhultura
dë yétt ap·rchaunt pourr tout 

l’mondd, e surtout pourr lé jiënn 
en-dden lé te·nment 

d’ensegnment, a parti d la ptitt 
ecol jusq’a la haott ecol.

L’elevment artistiq e qhultura, 
sa rliy le hant d-z evr, la 

rencontr cantë l-z artist, la fezri 
artistiq e l’aprentissaïj de 

cnéssaunç.

L’elevment artistiq e qhultura, 
sa q’a conm but d’aprendd ënn 
qhulturr partaïjée qhi’ée rich e 

qhi’a toutt sortt de form, q’i 
son eritée ou d’astourr, 

populérr ou savauntt, ô livè 
naçion·na oussi bin conm ô livè 

ent·rnaçion·na.
S’ée in·n elevment a l’art.

L’elevment artistiq e qhultura, sa 
q’aïdd é pèrson·n e é çitouèyin a 

s formë e a s’ebluçë, en 
devlopaun lou capaçitë d yétt 

sensibl e crèyif e pée lou-z esprit 
critiq.

S’ée in·n elevment parr l’art, itou.

L’elevment artistiq e qhultura 
tièn contt de tout lé ten d la vî é 
jiënn, den in parcourr raïzon·në 
qhi mèt den l’cou la familh e la 

cotrî.

L’elevment artistiq e qhultura 
pèrmèt é jiënn de don·në d la 

sinifiaunç a lou-z esperienç e d 
sézi mieû l’mondd d’astourr.

L’egalitë d’ap·rch pourr tout lé 
jiënn a l’elvment artistiq e 

qhultura, sa s’apouy su 
l’engaïjment metuèl ent·r puziërr 

partenérr : la cmunaotë 
elevmental, lé bon·n jen d la 

qhulturr, lé souèton e la soçietë 
çitouèyënn, l’etat e lé colèctivitë 

d tèrouër.

L’elevment artistiq e qhultura, 
sa tièn d l’alaunt dé projit qhi 

rliy sé partenérr (conçvaer, 
afeûrë, fèrr).

Pourr l’elevment artistiq e 
qhultura, n’a bzein d formë l-z 

ajissou en lou-z aïdaun a 
aprendd e a partaïjë dé 

mèrch en cmin.

N’a bzein d fèrr de l’ouvraïj d 
·rchèrch e d’afeûraïj su 

l’devlopment d l’elevment 
artistiq e qhultura pourr 

aghètë l’efèt dé fezri, pourr 
enbon·ni lou calitë e pourr 

encouraïjë lé demarch 
inventiv.

Tecç t·rlatë en galo parr Chubri : Anne-Laure Vétillard, Bèrtran Ôbrée


